
PЕФЕРАТ 

Фасциолёзын сэжигтэй бүс болох Хараа, Ерөө голууд, Сэлэнгэ мөрний савд 

байршдаг Сэлэнгэ аймгийн Мандал, Баянгол, Ерөө, Сүхбаатар сумд, Төв аймгийн 

Мандал сум, Улаанбаатар хотын 21-р хорооны харъяалалтай нийт 500 бог малд 

үзлэг хийж, турж эцсэн, номойрсон, нүдний салст бүрхүүлийн цайрлын оноо 

(FAMACHA) 3-5-аар үнэлэгдсэн 40 толгой хивэгч мал (ямаа n=18; хонь n=21; үхэр 

n=1)-д гельминтийн бүрэн бус задлан шинжилгээ (ГББЗШ) хийв. Малын цөсний 

хүүдий, элэгний үүдэн вен, элгэнд үүссэн шимэгчлэлийн зам дагуу нээж, навч 

хэлбэртэй, цагаан саарлаас, бор шаргал өнгөтэй, том хэмжээтэй Fasciola spp 

үүсгэгчийг тус бүр 2-120 ш-ээр, нийт 807 ширхгийг илрүүлж, илрүүлсэн хорхойны 

70% (560/807)-г үүсгэгчийн финотип, үлдсэн 30% (240/807)-г генотип судалгаанд тус 

тус ашигласан болно.   

Бие гүйцсэн соруулт хорхой үүсгэгчийн бие бүтцийн үндсэн 5 хэмжээст өгөгдөл 

болох хорхойны урт, өргөн, урт ба өргөний харьцаа, хэвлийн соруул ба төгсгөл 

хоорондын зай, Вителлин булчирхай ба биеийн төгсгөл хоорондын зай-г  үндэслэн 

Хараа, Ерөө гол болон Сэлэнгэ мөрний савд Fasciola hepatica зүйл үүсгэгч малын 

төрөл хооронд магадлалтай ялгаагүй (P≥1.5) тархсаныг тодорхойлсон. Мөн эзэн 

амьтны төрөл болон оны ялгаатай (2019, 2020, 2021 онууд) бэлтгэсэн Fasciola sp 

үүсгэгчийг генотипын судалгаанд 8-15 ш-ээр багцалсан, нийт 12 ш багцын ДНХ-ээс 

ПГУ-аар FHF/FHGR-1.031bp-т 60% (n=8/12)-д бүтээгдэхүүн үүсч, Хараа голын ай сав 

газарт тархсан үүсгэгч Fasciola hepatica болохыг молекул биологийн аргаар 

тодорхойлов.      

Фасциолёзын тархалтыг тандах зорилгоор Хараа ба Ерөө голын савд “Эрсдэлд 

суурилсан тандалт” аргаар сонгосон бүгд 350 толгой малаас баасны сорьц 

цуглуулж, шинжилсэн сорьцны 2019 онд 56% (n=150/84), 2020 онд 32% (n=100/32) 

2021 онд 34% (n=100/34)-д тус тус 65.04-70.7 мкм өргөн, 80.6-114.8 мкм уртын 

хэмжээтэй, бор шаргал өнгөтэй, зуувангаас дугуй хэлбэртэй, үр хөврөл олон бөөмт 

эс доторх зайг дүүргэсэн, нимгэн гөлгөр бүрхүүлтэй, хавхлагтай фасциол хорхойны 

өндгийг илрүүлэв.    

Фасциолын мирацид, метацеркари, церкари илрүүлэх лабораторийн 

шинжилгээгээр Хараа голын 48.8492650N, 106.3729470E цэгт байршлаас 2019 оны 

7 сар ба 2020 оны 8 сар (T≈ 250C & 80C)-д тус тус цуглуулсан Lymnaied spp дун бүхий 

уснаас мирацид авгалдай илэрсэн. Харин 2021 оны 9 сарын 29-нд (T≈ -90C & 80C) 

дээрх цэгт байршлаас цуглуусан дунг лабораторид зохиолмол гэрэлтүүлгийн 

аргаар шинжлэхэд хөдөлгөөнт сүүл бүхий халдварт метацеркари авгалдай илэрсэн 

болно.      

Fasciola sp-ийн завсрын эзэн Lymnaied spp дунд халдварын тархалтыг молекул 

эпидемиологийн аргаар тодорхойлоход Хараа голын 4 цэгт байршилд хавар 50% 

(n=2/4), зун 75% (n=3/4), намар 100% (n=4/4) эерэг дүн үзүүлсэн ба Сэлэнгэ мөрний 

Сэлэнгэ аймгийн Сүхбаатар сум, Хар нуурын Ховд аймгийн Дөргөн сум болон зүүн 

цэгт 2 байршил, Ерөө голын Ерөө сум ба намаг цэгт 2 байршилд тус тус 16S Cox1 

хос суурьт 615 bp-т бүтээгдэхүүн үүсч, соруулт хорхойны генийн мэдээлэл илэрсэн 

юм. Харин Өгий нуурын 3 цэгт, Ерөө голын 1 цэгт, Сэлэнгэ мөрний 2 цэгт (Хөвсгөл 

аймгийн Их-Уул, Булган аймгийн Хутаг-Өндөр), Хар нуурын 2 цэгт буюу нийт 7 цэгт 

байршлаас цуглуулсан Lymnaied spp дунгаас соруулт хорхой үүсгэгчийн 

бүтээгдэхүүн илрээгүй байна.       

Lymnaied spp дунгийн тархалтын Хараа гол (n=6), Ерөө гол (n=3), Сэлэнгэ мөрөн 

(n=3), Өгий нуур (n=3), Хар нуур (n=3)-ын нийт 18 цэгт байршлыг ArcGIS-д 

боловсруулсан ба цуглуулсан дун (n=600)-н морфометрийн үндсэн өгөгдлүүд болох 

зөөлөн биений бүтэц, өнгө, тэмтрүүлийн хэмжээ & хэлбэр, толгой & нүд, гаднах дун-

хясааны урт, өргөн, мушгианы чиглэл, тоо, үндсэн мушгианы хэмжээ & хэлбэр, 

төгсгөл шовх мушгианы хэмжээ & хэлбэрт үндэслэн Radix bacteriana (n=547/94,8%) 

ба Lymnaea stagnalis (n=30/5,2%) зүйлийн дун болохыг тодорхойлоод байна.  

Энэхүү судалгаа, шинжилгээний үр дүнг үндэслэн Монгол орны Хараа, Ерөө 

голын сав, Орхон, Сэлэнгэ мөрний тодорхой сав нутгаар Fasciola sp соруулт хорхой 

хивэгч малын өвчлөл ба үхэл хорогдлыг нөхцөлдүүлж ‘фасциолёз’ үүсгэн 

голомтлон тархаад байгааг тодорхойлов.   

Фасциолёзтой мал, амьтны шилжилт хөдөлгөөнөөр Fasciola sp хорхойны 

завсрын эзэн Radix bacteriana, Lymnaea stagnalis дунтай Хараа, Ерөө голууд Орхон, 

Сэлэнгэ мөрнүүд мөн Ховд аймгийн нууруудын ай сав газраар фасциолёз 

голомтлон тархах боломжтой.  

Дэлхийд тархалт, халдварлалтаараа өндөр эрсдэл учруулдаг зооноз-

фасциолёзоос нийтийн эрүүл мэнд, мал аж ахуйн үйлдвэрлэлд учирах  хохирол, 

“дун”-тай цэнгэг усны сав газрын орчны аюулгүй байдлыг хамгаалахад салбар 

хоорондын хамтын ажиллагаа шаардлагатай байна.    

Түлхүүр үг: Зооноз, элэг, баас, соруулт хорхой, авгалдай, өндөг, дун, тархалт   

2. ҮНДЭСЛЭЛ 

Дэлхий нийт 2019 оноос цар тахлын аюулаас нийтийн эрүүл мэнд болон 

эдийн засгаа хамгаалахаар хүч, боломжоо дайчилж байгаа нь бусад олон өвчний 

хяналтыг сулруулах нөхцөл болж, олон сая хүний эрүүл мэнд болоод эдийн засагт 

асар их хохирол учруулдаг паразиттах зэрэг өвний гаралт, тархалт нэмэгдэх 

хандлагатай болсон. Монголд ч ижил нөхцөл буй болсныг мал, амьтны олон 

төрлийн өвчний гаралт, тархалт нэмэгдсэн, тухайлбал, 2021 оны 12 сарын байдлаар 

Монгол оронд шүлхий (Foot & mouth disease) 15 аймгийн 99 суманд, үхрийн арьс 

товруутах өвчин (Lumpy skin disease) 12 аймгийн 47 суманд тус тус тархаж, мал аж 

ахуйн үйлдвэрлэл, хүнсний аюулгүй байдалд үлэмж хэмжээний хохирол учруулсан 

жишээнээс харж болно https://nema.gov.mn/uridchilan/gots-haldvart-uvchin.  

Фасциолёз нь ДЭМБ-ийн 2020 оны тайлан мэдээгээр дэлхийн 81 орны 17 сая 

хүнд халдварлаж, 180 сая хүний эрүүл мэндэд эрсдэл учруулж байгаа зооноз бөгөөд 

дэлхийн мал аж ахуйн үйлдвэрлэлд учруулдаг хор хохирлыг дараах тоо баримтаас 

харах боломжтой. Тухайлбал, дэлхийн хөгжилтэй, хөгжиж буй оронд ялгаагүйгээр, 

мах, сүүний үхэрт 10-80% фасциолёз тархсан; дэлхий нийт фасциолёзтой тэмцэх 

арга хэмжээнд жилд дунджаар 3 тэрбум доллар (USD) зарцуулдаг; Европын 

холбооны 18 улсын үхрийн фермүүд зөвхөн фасциолёзоос шалтгаалсан 750 сая 

доллар (USD)-ын алдагдалд жил бүр өртдөг /Maria et al., 2020/; Дэлхийд амьд үхрийн 

экспортын гол тоглогч Австрали, Аргентин, Бразилд фасциолёз эндемик тархсан ба 

Авсралиас 2019 онд 1 сая гаран толгой үхрийг Хятад, Вьетнам, Индонез зэрэг 

орнууд импортлосон нь Австралид үүссэн фасциолёзын (гибрид-hybrid) тархалтаас 

шалтгаалж, дотоодоосоо амьтны гаралтай уургийн хэрэгцээг хангах боломжгүй 

болсон нөхцөл зүүн өмнөд Азид тархан, фасциолёз гипер эндемик тархах шинэ 

нөхцөл үүслээ хэмээн үзэхэд хүргэжээ /Calvani et al., 2020/. 

Монгол оронд 2016 онд анх Fasciola sp хорхойны халдвар Хараа голын ай 

савын олон толгой хивэгч малаас илэрсэн мэдээллийг орон нутгийн эмч, 

мэргэжилтнүүд мал эмнэлгийн үндэсний сэтгүүлд нийтэлсэн /Сугар нар., 2016/. 

Үүнээс өмнө манай оронд 1967 онд БНУУ, 1981 онд ЗХУ-аас импортлосон тус бүр 

1, нийт 2 үхрээс Fasciola sp илэрсэн тохиолдлууд бүртгэлтэй байсан /Шархүү 1970; 

Мэнджаргал, 1999/.  

Фасциолёз тархах үндсэн нөхцөл нь халдвартай амьд малын шилжилт 

хөдөлгөөн ба үүсгэгчийн завсрын эзэн дунгийн тархалт нэмэгдэх нөхцлүүд болдог.   

https://nema.gov.mn/uridchilan/gots-haldvart-uvchin
https://pubmed.ncbi.nlm.nih.gov/?term=Calvani+NED&cauthor_id=32006549

Манай оронд төр, засгийн бодлого мал аж ахуйн үйлдвэрлэлийг 

эрчимжүүлэхээр үүлдэрлэг малын импортыг дэмжиж байгаа 

https://mofa.gov.mn/exp/ckfinder/userfiles/files/erchimjsen2020.p нь фасциолёз зэрэг 

халдвартай мал гаднаас орох эрсдэлийг нэмэгдүүлж байна. Нөгөө талаар, дэлхийн 

уур амьсгалын өөрчлөлтийн улмаас манай оронд дулаарал ба цэвдэг хайлалт  зэрэг 

орчны өөрчлөлтийг нөхцөлдүүлж, гол, нуурын орчны экосистем өөрчлөгдөж байгаа 

нь цэнгэг усны Lymnaied spp дун зэрэгт үржих, тархах таатай нөхцөл болох 

магадлалтай  /Mas-Coma, etc., 2009/.  

Улс орны нийгэм, эдийн засагт нь томоохон байр суурь эзлэдэг, 2021 онд 

гэхэд 67,1 сая https://www.nso.mn/article/2480 - аар тоологдсон мал сүрэгт маань 

Fasciola sp зэрэг эмгэгтөрүүлэх чанар өндөр, зооноз үүсгэгч тархах нь мал аж ахуйн 

үйлдвэрлэл болоод нийтийн эрүүл мэндэд үлэмж хэмжээний хохирол учруулах нь 

ойлгомжтой юм. Тиймээс фасциолёзын сэжиг илэрсэн үед тандах судалгааг хийж, 

өвчин тархах эрсдэлт хүчин зүйлсийг илрүүлэн, эрсдэлийг  бууруулах, устгахад 

чиглэгдсэн арга хэмжээг яаралтай боловсруулах, хэрэгжүүлэх шаардлагатай 

учраас чиглэлийн судлаачид үүрэг чиглэлийн дагуу “Фасциолёзын тандалт 

судалгаа” төслийг санаачлан, хэрэгжүүлсэн болно.    

 

 

 

 

 

 

 

 

 

 

 

 

  

https://mofa.gov.mn/exp/ckfinder/userfiles/files/erchimjsen2020.p
https://www.nso.mn/article/2480%20-

4. CУДЛАГДСАН БАЙДАЛ 

2. 1. ФАСЦИОЛЁЗ, ҮҮСГЭГЧ, ТАРХАЛТ 

Фасциолёз нь Fasciola төрлийн соруулт хорхойгоор үүсдэг, үүсгэгчийн 

жинхэнэ эзэн хүн, хонь, үхэр, ямаа, тэмээ, гахай, нохой, туулай, мэрэгчид зэрэг бүх 

төрлийн сүүн тэжээлтнүүд харин завсрын эзэн нь цэнгэг усны дун болдог сээр 

нуруутан ба сээр нуруугүйтнийг багтаадаг нийлмэл халдварын тойрогтой зооноз юм 

/Caravedo et al., 2020/.  

Fasciola hepatica, F. gigantica 2 зүйлийн соруулт хорхой дэлхийд түгээмэл 

тархан, фасциолёзыг үүсгэдэг ба 1758 онд F. hepatica-г К. Линней дулаан уур 

амьсгалтай бүс нутагт, 1856 онд F. gigantica-г Кобболд Ази, Африкийн халуун бүсэд 

тус тус илрүүлж, тэмдэглэсэн байна. Фасциолёзыг үүсгэгч 2 зүйлийн хорхой эзэн 

амьтанд ижил түвшний эмгэг төрүүлдэг ч  F. hepatica, F. gigantica зүйлийн завсрын 

эзэн дун тархсан экологийн нөхцөл өөр холбогдолтойн улмаас халдварын 

тархалтанд ямар зүйлийн үүсгэгч тархсаныг тодорхойлох нь чухал байдаг /Mas-Coma 

et al., 2009; Valero et al., 2005/.   

Бие гүйцсэн соруулт хорхойны хэлбэр, хэмжээгээр зүйлийг ялгаварлан 

оношлохдоо бүр 1965 онд F. hepatica нь F. gigantica зүйлээсээ богино, өргөн, 

зүйлчлэн ялгах гол үзүүлэлт нь хэвлийн соруул (VS) ба биеийн төгсгөл (P) 

хоорондын зай бага, үржлийн эрхтэн, гэдэсний бүтцэд тодорхой ялгаа байгааг 

илрүүлсэн байдаг /Valero et al., 1991; 2006/. F. hepatica зүйлийн онцлог нь биеийн өргөн 

(BW) их байгаа нь VS -ийн ойролцоо өндгөвч (ovary level), төмсөг (testicular space) 

байрлан, хорхойны мөр өргөсөлтийг нөхцөлдүүлсэн байдагтай холбоотой. Харин 

биеийн эхлэл (A) ба VS хоорондын зай нь зүйл хооронд ялгаа багатай.  

Бие гүйцсэн хорхойны бүтцийн өгөгдлүүдийг тодорхойлохдоо усаар цохиулж 

тайвшруулах, бэхжүүлэх, будаглах аргуудыг ашиглаж байна. F. hepatica, F. gigantica 

2 зүйлийн бие гүйцсэн хорхойг бичил харуурын түвшинд дараах үзүүлэлтээр 

ялгаварлан оношлох боломжтой. Үүнд: бие гүйцсэн хорхойны биеийн урт (BL), 

биеийн өргөн (BW), өндгөвчний түвшинд биеийн өргөн (BWOv), конусын урт (CL), 

конусын өргөн (CW), амны соруулын диаметр/хамгийн их (OSmax), амын соруулын 

диаметр/хамгийн бага (OSmin), хэвлийн соруулын диаметр/хамгийн их (VSmax), 

хэвлийн соруулын диаметр/хамгийн бага (VSmin), биеийн эхлэл/хэвлийн соруул 

хоорондын зай (A-VS), амны соруул/хэвлийн соруул хоорондын зай (OS-VS), 

хэвлийн соруул/Вителлин булчирхай хоорондын зай (VS-Vit), Вителлин 

булчирхай/биеийн төгсгөл хоорондын зай (Vit-P), хэвлийн соруул/биеийн төгсгөл 

хоорондын зай (VS-P), улаан хоолойны урт (PhL), улаан хоолойны өргөн (PhW), 

төмсөгний урт (TL), төмсөгний өргөн (TW), биеийн урт/биеийн өргөний харьцаа 

(BL/BW), өндгөвчний түвшинд биеийн өргөн/конусын өргөн хоорондын харьцаа 

(Bow/CW), биеийн урт/хэвлийн соруул ба биеийн төгсгөлийн зай хоорондын харьцаа 

(BL/VS-P) гэсэн үзүүлэлтүүд байна /Mufti et al., 2011/. Дээрх үзүүлэлтүүдээс BL, BW, A-

VS, VS/Vit,  Vit-P, BL/BW үзүүлэлтүүд нь зүйлийг ялгаварлан оношлох үндсэн 

үзүүлэлтүүд болох боломжтойг “Испаний Валенсиа хотын ДЭМБ-ын Фасциол 

үүсгэгч ба дамжуулагчийг судлах төв” (WHO Collaborating Centre on Fascioliasis and 

Its Snail Vectors, Valencia, Spain)-ийн 2001 оны зөвлөмжинд тусгажээ /Valero et al., 2005/. 

Үүсгэгчийн зүйл ижил ч эзэн амьтны төрөл, нас, онцлог, халдвар авсан хугацаа, 

байгаль орчны хүчин зүйлээс хамаарч бүс нутаг, зарим тохиолдолд улс орны 

хэмжээнд аллометрийн зөрүү гардаг байна /Mas-Coma et al., 1999/.  

Үүсгэгчийн бүтэц зүйн үндсэн өгөгдлүүдээр F.hepatica ба F. gigantica зүйлийг 

ялган оношлох боломжтой ч сүүлийн үед үүсгэгчийн үржил, хөгжлийн явцад 

ондоошсон үр хөврөлийн эс ба хромосом нь давхардах, гуравлах, холилдох үзэгдэл 

зүүн өмнөд Азийн орнууд Хятад, Тайван, Непал, Вьетнам, Энэтхэг, Солонгос, Япон 

зэрэг оронд түгээмэл илэрч, ‘hybrid-гибрид’ үүсгэгч гэсэн ангилал зүйн шинэ 

ойлголтыг бий болгоод байна /Mufti et al., 2015/. Гибрид үүсгэгчийн эмгэгшүүлэх нөлөө, 

түүнтэй тэмцэх, сэргийлэх арга, технологи ялгаатай болохыг судлаачид сануулж 

байна. Зүүн өмнөд Азийн орнуудад  тархсан F.hepatica ба F. gigantica-н гибрид 

үүсгэгч нь өсвөр малын өсөлтөнд эмгэг нөлөө ихтэй учраас амьтны гаралтай 

уургийн алдагдалд илүүтэй хүргэж байна /Nicola et al., 2021/.  

Фасциолын халдварлуулагч өндөгний өнгө, хэлбэр, бүрхүүл, бүрхүүлийн 

доторх үр хөврөл, хэмжээг тодорхойлох ба урт (EL), өргөн (EW), хүрээний урт буюу 

периметр (EP), талбай (EA)-г үндсэн үзүүлэлтүүд болгон авна /Periago et al., 2006/. 

Гэхдээ F. hepatica үүсгэгчийн өндөг л гэхэд эзэн амьтны төрөл, газарзүйн 

байршлаас хамаарч нилээд ялгаатай байсныг тодорхойлсон /Tinar, 1984/ бөгөөд 

төрөл өөр эзэнд зориудаар халдварлуулахад өндөг нь ялгаатай хэмжигдсэн байна 

/Valero et al., 2006/.  

Фасциол хорхойны генотипын судалгаа үүсгэгчийн хөгжлийн шат бүрт 

жинхэнэ ба завсрын эзэнд ч чиглэн нилээд хийгдсэн байдаг. Fasciola sp үүсгэгчийн 

митохондрийн ДНХ нь FHF/FHGR ба 16ss Cox1 бай генүүд мультиплекс ПГУ-аар 

тодорхой илэрдэг байна /Mas-Coma et al., 1999/.     

Фасциолёзтой жинхэнэ эзэн-амьтны элэгнээс цөсний сувгаар нарийн гэдсэнд 

орсон халдварт өндөг баастай хамт дун бүхий намаг, шалбааг, голын эрэг, 

татуурганд хаягддаг. Ус, чийг болон шавжны нөлөөгөөр бааснаас чөлөөлөгдсөн 

өндөг чийг ба дулааны тохиромжтой нөхцөл (Т≥100С)-д үр хөврөлжин мирацид 

авгалдай хөгждөг. Мирацид авгалдай механикаар завсрын эзэн дунгийн зөөлөн 

биед нэвтрэн орж, дунгийн хоол боловсруулах булчирхайд нь хөгжин, спорждог 

/Daniel Barnaby Smith 2016/. Дунд нэвтэрсэн ганц мирацид авгалдайнаас дунгийн бие 

дотор 300 хүртэл метацеркари хөгжиж болно. Дунгийн биенээс метацеркари 

гадагшилах нь орчны нөхцлөөс шалтгаалах бөгөөд 100С-240С авгалдай гадагшилах 

хамгийн тохиромжтой хэм болдог /Smith, 2016/. Дунгаас гадагшилсан метацеркари 

авгалдай усанд чөлөөтэй сэлэх хөдөлгөөнт сүүлтэй байх ба усны гадарга, эрэг, 

хөвөөний ургамал зэрэгт хүрч 2 цагийн дотор сүүлээ хаяж, хөгжлийн дараагийн шат-

церкари авгалдай болдог. Гадуураа бүрээсжин, гадаад орчны таагүй нөлөөнөөс 

хамгаалагдсан церкари чийгтэй орчинд жинхэнэ эзэн болох бүх төрлийн сүүн 

тэжээлтэн залгих хүртэл хэдэн сараар амьдрах чадвараа хадгалж чаддаг /Johnathan, 

2018/ 

https://pureportal.strath.ac.uk/files/86426901/Love_Strathclyde2019_Experimental_Design_and_Mathem

atical_Modelling_Methods_for.pdf.  Гэхдээ жинхэнэ эзэнд залгигдсан церкари авгалдай 

завсрын эзэн-дунгаас ялгараад удаагүй бол гадаад орчинд хэдэн сар байсан 

церкариас илүү халдвар төрүүлэх чадвартай байна.  Залгигдсан метацеркарын 

хамгаалалтын 2 давхар бүрхүүл жинхэнэ эзний нарийн гэдсэнд хайлж үгүй болоод, 

бүрээсгүй болсон авгалдай нарийн гэдэсний ханаар нэвтэрч хэвлийн хөндийд орно. 

Хэвлийн хөндийд элгэнд хүрч, цөсний сувгаар элэг рүү нэвтрэн ордог. Энэ үед 

авгалдай үлэмж хэмжээнд томорч, бие гүйцсэн хорхой болдог. Цөсний ханаар 

нэвтрэн, сувгаар нь дамжин элэг рүү нүүдэллэхдээ элэгний паранхимозын хайлуулж 

цусархаг ба ширхэгцэгт үрэвслийг үүсгэх ба шууд өндөг ялгаруулж эхэлдэг. Happich 

& Boray /1969/ нарынхаар бие гүйцсэн фасциол хорхой хонинд 11 жил хүртэл 

шимэгчилж, шимэгчлэх хугацаандаа 1 ш хорхой 20 000 ш халдвар төрүүлэгч өндөг 

өдөр бүр ялгаруулдаг /Daniel at al, 2016/.    

Эмгэг бие бүтцийн задлан шинжилгээгээр фасциолёзын ужиг хэлбэрийн үед 

элэгний өнгө  цайсан, ирмэг нь жигд биш, хэмжээгээр жижгэрсэн, цөсний хүүдий 

нимгэрсэн эсвэл шохойжсон байх ба элэгний эд хэдэн төрлийн холбогч эд (үжлийн 

дараах, ишемийн, урьтал цөсний)-ээр солигдож, эмгэг өөрчлөлтөнд орсон байдаг. 

Залуу буюу бие гүйцээгүй хорхойны орчимд цусны ялтаст эсүүд зонхилон лимфоцит 

болон моноцит эсүүдтэй хамт үрэвслийн голомтолсон өөрчлөлтийг үүсгэх ба 

үрэвслийн голомтонд хучуур эсүүд болон цусны эсүүдийн хэт нэвчрэлээс 

шалтгаалан үхжил хөгжсөн байна /Calvani et al, 2020/.  

https://pureportal.strath.ac.uk/files/86426901/Love_Strathclyde2019_Experimental_Design_and_Mathematical_Modelling_Methods_for.pdf
https://pureportal.strath.ac.uk/files/86426901/Love_Strathclyde2019_Experimental_Design_and_Mathematical_Modelling_Methods_for.pdf

Фасциолёзын хурц хэлбэрийн үед элэгний парехимоз эдээр шимэгч 

нүүдэллэх үед элэг хэмжээгээр томорсон, цусархаг болон хучуур эсүүдтэй 

үрэвслийн шүүдэс ихээр хуримтлагдсан байх ба элэгний гадрага дээр цусан 

харвалтууд, үхжлийн голомтолсон өөрчлөлтүүд үүссэн байна. Мөн бараан цусархаг 

өнгөтэй, мөхлөгжсөн үжлийн голомт бүхий шимэгч нүүдэллэсэн замтай байна. 

Элэгний эдийн түрхэцэнд их хэмжээтэй макрофаг, эозинофилл, ялтаст эсүүд 

бөөгнөрсөн байна. Мөн хучуур эдийн бөөгнөрөл нь элэгний хатуурлыг 

нөхцөлдүүлсэн байна /Savioli et al.,2010/.  

Баасанд эсвэл цөсний шингэнд өндөг илрүүлэн Fasciola sp-н халдварыг 

илрүүлэх боломжтой ч  баасаар өндөг ялгарах нь соруулт хорхойны биологитой 

холбоотой тогтмол бус учраас оношлогоонд халдварын явц, эрчимжил болон эзэн 

амьтны бие, физиологийн онцлог, цаг улирлын байдлыг зайлшгүй харгалзан үздэг. 

Fasciola sp элэг рүү нүүдэллэн элэгний паренхимоз эдийг гэмтээж, шимэгчлэлийн 

зам үүсгэдэг халдварын эрт үед халуурал, цус багадалт, цөсний шарлалт зэрэг 

эмнэлзүйн шинж тэмдэг үзүүлэх боловч баасны сорьцонд өндөг илрэхгүй тохиолдол 

бий. Энэ нь халдварт өндөг цөсний хүүдийд саатсан байдагтай холбоотой. 

Фасциолёзын халдварт өртсөн мал амьтны үсэн бүрхүүл бүрзийх, салс бүрхүүл 

цайх,  номойрох, хэвтэмтгий болох, чацга алдах, тарга хүчээ алдах зэрэг эмнэл зүйн 

шинж тэмдэг үзүүлж өвчилж байгаад үхэж болно 

http://www.cattleparasites.org.uk/guidance/manual/COW.  

Фасциолёзын халдварт нэгэнт өртсөн тохиолдолд эмчилгээний зардал асар 

өндөр гардаг, тархалт ба эмгэг төрүүлэх чанараар шимэгчээр үүсдэг зоонозууд 

дотор хумхаа, шистосомёзын дараа эрэмбэлэгддэг байна 

www.who.int/neglected_disaeses/en.   

Fasciola spp голомтолсон халдвар үүсгэж, хүний “High endemic - Өндөр 

оронгишмол” тархалтийг нөхцөлдүүлж байна 

https://www.ncbi.nlm.nih.gov/pmc/articles/PMC2557647/. Фасциолёзын тархалтанд 

мэдрэмтгий эзэн амьтны тоошил, орчны чийг, дулаан, ургамалан бүрхэвч онцгой 

нөлөөтэйгээс гадна гол, нуурын орчинд хөрсний pH, эрдсийн найрлага ч нөлөөлдөг 

/Novobilský et al, 2015/.  

Хараа гол Хэнтийн нуруунаас эх авахдаа Улаанбаатар хотын хойд хэсгээс 

Хүйн, Мандал, Сөгнөгөр, Баянгол зэрэг нэртэй голууд нийлэлтээс, Сэлэнгэ аймгийн 

нутаг руу орж Хараа нэртэй болж урсдаг. Хараа гол нь Орхон голтой нийлж, Сэлэнгэ 

http://www.cattleparasites.org.uk/guidance/manual/COW.
http://www.who.int/neglected_disaeses/en
https://www.ncbi.nlm.nih.gov/pmc/articles/PMC2557647/

мөрөнд цутган, Байгаль нуур руу урсдаг, Хойд мөсөн далайн савд хамааралтай 

гадагшаа урсгалтай гол юм. Манай орны цэнгэг устай гол мөрний хамгийн өтгөн 

сүлжээтэй буюу ус ихтэй сав нутаг нь Хараа, Ерөө, Орхон голуудыг савдаа 

багтаасан Сэлэнгийн сав нутаг бөгөөд Монгол оронд хамгийн үржил шимтэй 

хөрстэй бүс нутаг гэж тооцогддог 

https://www.mongoliajol.info/index.php/PMAS/article/view/676/667.  

Хараа голын сав 17,6 мян. км2 нутаг дэвсгэрийг эзэлдгийн 26%-д ойн бүрхүүл, 

56% нь бэлчээр, 12% нь тариалангийн талбай эзэлж байна. Энэ сав нутагт 4 

аймгийн 9 сум байршин, 2020 оны статистикаар 151.0 мян хүн  11.5 /км2 нягтшилтай 

оршин сууж, 1083,4 мян. мал маллаж байна. Харин Ерөө голын сав 22,2 мян. км2  

нутаг дэвсгэртэй, 4 аймгийн 6 сум байршин, тэнд харъяалалтай 109.2 мянган хүн 

9.7/km2 нягтшилтай, 541,3 мянган толгой мал тоолуулсан статистик мэдээтэй байна 

https://www.1212.mn/stat.aspx?LIST_ID=976_L10_1. 

4.2. ФАСЦИОЛЁЗЫН ЗАВСРЫН ЭЗЭН-ДУН, ТҮҮНИЙ ТАРХАЛТ 

 Хүн болон мал эмнэлгийн ач холбогдолтой олон төрөл, зүйлийн Lymnaied spp 

дун үүсгэгчийн завсрын эзэн болохыг шинжлэх ухаан нотолгоо харуулдаг. Цэнгэг 

усны дун нь амьтны аймгийн ангилал зүйд олон эст, сээр нуруугүйтэн, зөөлөн 

биетний хүрээний хэвэл хөлтний ангид хамаарах бөгөөд зөөлөн бие нь хясаагаар 

хамгаалагдсан байдаг https://mn.thinkfirsttahoe.org/3370-gastropod-mollusks-

appearance-structure-value-of-the.html. 

 Монгол орны цэнгэг ус нь Хойд мөсөн далайн, Номхон далайн, Төв Азийн 

дотогш урсгалтай гэсэн 3 ай савд хамаардаг бөгөөд БОАЖЯ-ны 2019 оны тайлан 

мэдээгээр, усны нөөцийн хувьд бараг тэнцүү хэмжээтэй байна 

http://biology.mn/?p=product&viewby=single&id=35&lang=mn. 

 Монгол орны цэнгэг усны экосистемийг бүрдүүлэгч амьтны аймагт зөөлөн 

биетний хүрээний хэвэл хөлтний анги дах дунгийн аймаг, ангилал зүй, тархалтыг 

тодорхойлсон томоохон бүтээлд 2017 онд хэвлэгдсэн ОХУ-ын судлаачдын үр дүн 

хамаарна. Тэд манай орны цэнгэг уст гол, нуур, мөрнөөс 14 төрөлд хамаарах 34 

зүйлийн хэвэл хөлтөн зөөлөн биетэн илрүүлснээс Choanomphalus mongolicus 

зүйлийг л  нутгийн, бусад дунгууд нь экосистемийн хувьсан өөрчлөгдөх явцад усаар 

дамжин Монголд орж, тархсан гэж дүгнэсэн байна /Maxim., et al, 2017/. 

 Дэлхийд тархалт, халдварлалт өндөр Фасциолёз зэрэг соруулт хорхойгоор 

үүсдэг өвчнүүд газарзүйн онцлог бүс нутагт л голомтлон тарж байгааг XVI зууны 

https://www.mongoliajol.info/index.php/PMAS/article/view/676/667
https://www.1212.mn/stat.aspx?LIST_ID=976_L10_1
https://mn.thinkfirsttahoe.org/3370-gastropod-mollusks-appearance-structure-value-of-the.html
https://mn.thinkfirsttahoe.org/3370-gastropod-mollusks-appearance-structure-value-of-the.html
http://biology.mn/?p=product&viewby=single&id=35&lang=mn

сүүлчээр баруун Европын орнуудад анх тодорхойлж, халдварлалтанд усны  зөөлөн 

биетэн “дун” онцгой үүрэгтэйг тодорхойлсон байдаг /Santiago Mas-Coma et al., 2009/.  

Тиймээс цэнгэг усны хэвэл хөлтний хүрээний зөөлөн биетэн дунг хүн эмнэлэг, мал 

эмнэлэгт онцгой ач холбогдолтой судлагдахуун болгон судалж, олон төрлийн 

соруулт хорхой үүсгэгчийн завсрын эзэн болохыг тодорхойлсон байна.  

 Фасциолёз, шистосомёз, орнитабильхарциоз зэрэг соруулт хорхойгоор үүсдэг 

өвчнүүдийн үүсгэгчдийн завсрын эзэн нь цэнгэг усны зөөлөн биетэн дун болох, ийм 

дунгууд дэлхий нийтэд тархалттай байдаг, Galba truncatula дун  Европ, Америк, 

Авсрали тивүүдэд F. hepatica-н гол дамжуулагч, G. natalensis Африкт F. hepatica, F. 

gigantica 2 зүйлийн завсрын эзэн болохыг тодорхойлсон байна /Mas-coma, 2009; 

Adediran et al, 2013; /  

 Galba truncatula зүйлийн дун дэлхийд тархалт ихтэй, фасциолёзыг 

дамжуулагчаар хамгийн их танигдаж судлагдсан дун юм. Ялангуяа Европ, Америк, 

Авсрали тивүүдэд F. hepatica-г дамжуулдаг үндсэн дамжуулагч нь энэхүү дун болдог 

учраас түүний фенотип, генотип, амьдрах экосистем, фасциолёз голомтлон тархах 

нөхлүүдийн судалгааны үр дүнгүүд нилээд байдаг /Amal K. Mitra, 2017; Mas Coma et ., 

2005; Joan Lloyd, 2017/.  

 Харин Radix  төрлийн дун зүүн өмнөд Азийн орнууд Ветьнам, Пакистан, мөн 

Европын Испани, Франц, Ирланд зэрэг онуудад фасциол үүсгэгчийн завсрын эзэн 

болохыг илрүүлсэн байна /Adediran QA et al., 2013/.  

5. СУДАЛГААНЫ АЖЛЫН ЗОРИЛГО, ЗОРИЛТУУД  

“Фасциолёзын халдварыг тандан судлах” зорилгын хүрээнд доорх 

зорилтуудыг тавьж ажиллав. Үүнд:  

 3.1. Fasciola sp үүсгэгч, тархалтыг тодорхойлох 

3.2. Fasciola sp-н завсрын эзэн Lymnaeid spp дун, тархалтыг тодорхойлох 

4. СУДАЛГААНЫ ХЭРЭГЛЭГДЭХҮҮН БА АРГА ЗҮЙ 

 Фасциолёзын халдварыг тандах хээрийн судалгааг тархварзүйн “Агшны 

судалгааны загвар” ашиглан 2018 оны 5 сараас 2021 оны 9 сар хүртэлх нийт 40 

сарын хугацаанд халдварын сэжигтэй бүсэд 6 удаагийн давтамжтай, харин тайван 

бүсэд 1 удаа зорчихдоо бүгд 8070 километр зам туулж, гүйцэтгэсэн болно.  

 Халдварыг тандах лабораторийн шинжилгээг 2018-2021 онд Мал эмнэлгийн 

хүрээлэнгийн Гельминт судлал, Хачиг, шавж, эгэл биетэн судлал, Эмгэг судлал, 

Молекул генетикийн лабораториуд, Занаа спекс компаний лабораторид тус тус 

гүйцэтгэв.   

4.1. Fasciola sp үүсгэгч ба фасциолёзын тархалтыг тодорхойлох зорилтын 

хүрээнд:  

Фасциолёзын сэжигтэй бүсээр Хараа, Ерөө, Сэлэнгэ мөрний сав газрыг, харин  

халдварын тайван бүсээр Туул, Орхон, Эг, Хэрлэн голууд, Сэлэнгэ мөрөн, Буйр, 

Ганга, Өгий, Хөвсгөл, Хар, Дөргөн нууруудын сав газруудыг сонгон, сонгогдсон 

байршлуудаас дараах сорьцуудыг цуглуулж, лабораторийн шинжилгээнд 

ашигласан байна.Үүнд:  

4.1.1. Фасциолёзын сэжигтэй бүсэд байрладаг Сэлэнгэ аймгийн Мандал, Баянгол, 

Ерөө, Сүхбаатар сумд, Төв аймгийн Мандал сум, Улаанбаатар хотын 21-р хорооны 

нийт 500 толгой хивэгч малд үзлэг хийж, турж эцсэн, номойрсон, нүдний салст 

бүрхүүл цайрлын (FAMACHA) оноо 3-5-аар үнэлэгдсэн 18 ямаа ба 21 хонь, 1 үхэр, 

нийт 40 хивэгч малд “Гельминтийн задлан шинжилгээ” /MNS2014-19/ гүйцэтгэхдээ 

малын цөсний хүүдий, элэгний үүдэн вен, элгэнд үүссэн шимэгчлэлийн зам дагуу 

Гельминтийн задлан шинжилгээг  гүйцэтгэж, навчин хэлбэртэй, цагаан саарлаас, 

бор шаргал өнгөтэй, том хэмжээтэй Fasciola spp үүсгэгчийг ялган авч, усаар сайтар 

угаан, илрүүлсэн үүсгэгчийн 30%-ийг бүтэцзүйн судалгаанд ашиглахаар гол, нуурын 

ус бүхий цодонд хийж хаяглан авчирав. Бусад үүсгэгчийг 3-аас дээш удаа усаар 

сайтар угааж, хатааж, нэрмэл усаар зайлсны дараа 30 мл 960-ийн этанолтой цодонд 

8 ширхэг хүртэл тоотой хийж хадгалав. Гельминтийн задлан шинжилгээгээр 

илрүүлсэн Fasciola sp үүсгэгч шимэгчилсэн элэгний эмгэгт эдийг сорьц болгон авав.   

4.1.2. Халдварын сэжигтэй бүсээр сонгосон Сэлэнгэ аймгийн Мандал сумын 2-р 

багийн Жимс гуу, Цэцэгт гуу, 4-р багийн Төмөр замын Нарст болон 52-р өртөө, 

Баянгол сумын 1-р багийн Хараа-Баян нутагт байршилд тус тус хамааралтай 

малчдын хивэгч малд фасциолёзын тархалтыг тандах зорилгоор тархварзүйн 

“Эрсдэлд суурилсан тандалт” аргыг ашиглан, аливаа халдварт өртөмтгий бүлгийн 

буюу 1-3 настай, хээлтэй ба хөхүүл эх мал, хээлтүүлэгч мал, ашиг шим өндөртэй 

мал, мөн тарга хүчээ алдсан,  номойрсон, арьс, үс нь өнгө, уян хатан чанараа 

алдсан, салст бүрхүүл нь цайралтай зэрэг эмнэл зүйн шинж тэмдэгтэй, зарим 

тохиолдолд зүй бусаар хорогдсон малыг ч хамруулан 2018-2019 онд 150 толгой, 

2020 онд 100 толгой,  2021 онд 100 толгой, бүгд 350 толгой хивэгч малын баасны 

сорьцыг шулуун гэдэснээс нь цуглуулсан.  

4.1.3. Фасциолёзоор тайван бүсэд байршилтай Төв аймгийн Лүн, Өвөрхангай 

аймгийн Хархорин сум, Архангай аймгийн Өгийнуур сум, Булган аймгийн Хутаг-

Өндөр сум, Ховд аймгийн Дарви, Дөргөн сумд, Хөвсгөл аймгийн Хатгал тосгон, 

Хэнтий аймгийн Чингис хот, Дорнод аймгийн Чойбалсан хот, Сүхбаатар аймгийн 

Дарьганга сумын хувийн хэрэгцээнд нядлагдаж байсан бүгд 16 толгой бог малын 

элгэнд фасциол үүсгэгч илрүүлэх задлан шинжилгээг хийсэн ба халдварыг 

тандахдаа тархварзүйн “Эрсдэлт суурилсан тандалт” аргаар байршил тус бүрээс 20 

толгой бог мал, 20 толгой үхэр, нийт 40 толгой хивэгч мал буюу нийт 10 байршлаас 

бүгд 400 баасны сорьц цуглуулсан байна.   

Зураг 1. Үхсэн ямаанд ГЗШ хийв Зураг 2. Бог малын элэгнээс үүсгэгч ялгав 

 

Зураг 3. Фасциолёзтой бог малын элэг 

малын элэгнээс үүсгэгч ялгав 

4.1.4. Бие гүйцсэн фасциолын фенотипийн судалгаанд трематодыг крантны 

усаар шөнийн турш угааж,  сүү хүчлийн карминаар будаглан, Nikon Eclipse Si бичил 

харуурын тусламжтай бие гүйцсэн хорхойны бүтцийн хэмжээс өгөгдлүүдийг авав. 

Хэмжээст өгөгдөлд хорхойны  1) Биеийн урт, 2) биеийн өргөн, 3) биеийн урт ба 

өргөний харьцаа, 4) хэвлийн соруулаас биеийн төгсгөл хүртлэх зай, 5) Ветиллин 

булчирхайнаас биеийн төгсгөл хүртлэх зай гэсэн 5 хэмжээст өгөгдлийг мм-ийн 

нарийвчлалтай шугам ашиглан гүйцэтгэв.  

            

                       

 

 

Зураг 7. Макс Агро фермийн үхрээс

 сорьц цуглуулав  

  

Зураг 8. Бог малаас баасны сорьц           

цуглуулж байгаа нь 

  

Зураг 4,5,6. Сорьц авах малыг эрсдэлт суурилсан сонгосон нь  

  

Зураг 9,10. Усаар тайвшруулсан хорхойны хэмжилт 

 



15 
 

           

 

4.1.5. Фасциолёзын тархалт илрүүлэх шинжилгээг баасны сорьцонд тунаах 

аргаар фасциолын өндөг илрүүлэн, тархалтыг хувилан тооцсон бөгөөд баасанд 

илэрсэн өндөгний фенотип үзүүлэлтийг Shinova DM-500 хэмжээст бичил харуур 

ашиглан хийлээ.  

4.1.6. Фасциолын мирацидыг сэжигтэй бүсийн дун бүхий усны сорьцноос 200 

мкм хэмжээтэй шүүрээр шүүж, шүүгдэст нь харин хөдөлгөөнт сүүл бүхий халдварт 

церкарыг Lymnaied spp дунгаас хиймэл гэрэлтүүлгийн аргаар ялган, SMZ645 

маркын луп бичил харуураар тус тус дурандаж илрүүлсэн болно.  

4.1.7. Үүсгэгчийн генотипийн судалгаанд малын элэгнээс илрүүлж, 960 этанолд 

хадгалсан Fasciola sp хорхойны хэвлийн соруул, Вителлин булчирхай орчмоос 

скайпелээр таслан авч, Macherey-Nagel (MN) ба NAP002-100 2 төрлийн эдээс ДНХ 

ялгах цомог ашиглан ДНХ-г ялгаж, ялгасан ДНХ-ийн хос утаслаг нуклейн хүчлийн 

агууламжийг Eppendorf Biophotometer 6131 төхөөрөмжөөр хэмжин, шаардлага 

хангасан сорьцыг FHF/FHGR-1.031bp /5’GTTTTTTAGTTGTTTGGGGTTTG; 

3’ATAAGAACCGACCTGGCTCAC/ хос праймертай ПГУ төхөөрөмж дээр (Ringen 

Biotech, BARS-96) доорх нөхцөлдтэй урвал тавьсан: 

95оС 3 мин  

95оС 30 сек  

57оС 30 сек Х37 

72оС 1 мин***  

72оС 8 мин  

 

4.2. Fasciola sp-ийн завсрын эзэн - Lymnaeid spp дун ба түүний тархалтыг 

тодорхойлох зорилтын хүрээнд:   

Фасциолёзын сэжигтэй бүсээр Хараа, Ерөө, Сэлэнгэ мөрний сав газрыг, харин 

халдварын тайван бүсээр Туул, Орхон, Эг, Хэрлэн голууд, Сэлэнгэ мөрөн, Буйр, 

Ганга, Өгий, Хөвсгөл, Хар, Дөргөн нууруудын сав газруудыг сонгон, сонгогдсон 

байршлуудад цэнгэг усны Lymnaeid spp дунгийн судалгааг дараах байдлаар хийв.  

4.2.1. Халдварын сэжигтэй бүсэд 50 километрийн алслалтайгаар Хараа голын 6 

цэгт (Нарст өртөө, Зүүнхараагийн гүүр, 3 салаа, Баруунхараагийн гүүр, Төв аймгийн 

Зураг 11,12. Карминаар будагласан фасциол 

хорхой 

Батсүмбэр сум, Улаанбаатар хотын Сонгинохойрхан дүүргийн 21-р хороо), Ерөө 

голын 3 цэгт (Сумын төв, Дулаанханы өртөө, намаг), Сэлэнгэ мөрний 1 цэгт 

(Сүхбаатар хот) байршил буюу 10 цэгт байршилд тус бүр хавар, зун, намар 3 

удаагийн давтамжтайгаар голын эрэг орчимд удаан урсацтай, голын татуурга, суваг 

шуудуу, аль болох тогтоол, намаг, шавартай, ус нь гүехэн хэсэгт цайвраас бор 

өнгөтэй, гадуураа хясаатай цэнгэг усны нялзгай биетэн дунг илрүүлж, цайны 

шүүлтүүр ашиглан шүүж аваад, усаар сайтар угааж, 10 ширхэгээр багцлан устай нь 

хамт цодонд хийж, хаяглан цуглуулсан.  

4.2.2. Халдварын тайван бүсээс дамжуулагч дун илрүүлэх үзлэг, шинжилгээ 

хийж, Сэлэнгэ мөрний 2 цэгт (Хөвсгөлийн Их-Уул сумын төв, Булган аймгийн Хутаг-

Өндөр сумын төв) Өгий нуурын 3 цэгт (нуур, хойд, баруун), Хар нуурын 3 цэгт 

(Дөргөн, Чоно харайх, зүүн), Туул голын 2 цэгт,  Хэрлэн голын 2 цэгт (Чингис хот, 

Чойбалсан хот), Буйр, Ганга нууруудын тус бүр 1 цэгт байршилд, гол нууруудын эрэг 

орчимд аль болох усны замаг, шавар, шалбааг элбэгтэй, суваг, шуудуу, татуурга, 

удаан урсгалтай эсвэл тогтсон усанд цэнгэг усны Lymnaied spp дун илрүүлэх үзлэг, 

шинжилгээг хийж, илэрсэн дунг дээрхийн адил сорьцоор авсан.  

  

                                      
Зураг 13. Хараа голын сав 

  

Зураг 14. Хараа голын татуурга  



17 
 

  

                  

4.1.1. Дунгийн төрөл зүйлийг Lymnaeid spp дунгийн фенотипийн үзүүлэлтүүд 

болох түүний өнгө, хясааны урт, өргөн, мушгианы чиглэл, тоо, үндсэн мушгианы 

хэлбэр ба хэмжээ, тэмтрүүлийн хэмжээ, хэлбэр, толгой, нүд, төгсгөл шовх 

мушгианы хэмжээ, хэлбэрийг тус тус судлан тодруулав.    

      

 

         

Зураг 15,16. Дун цуглуулж байгаа нь  

Зураг 17. Дун голын усанд харагдах байдал  Зураг 18. Дунг хэмжих нь   

Зураг 18,19. Дунгийн хясааны бүтэц зүйн судалгаа 

4.1.2. Lymnaeid spp дунд халдвар илрүүлэх молекул эпидемиологийн 

судалгаанд 960 этанолд хадгалсан дунгийн нялзгай биеэс ялгасан ДНХ-ийг 16S 

Cox1~600 вр /F’-CGCCTGTTTATCAAAAACAT; R’-CCGGTCTGAACTCAGATCACGT/ 

хос праймер ашиглан, ПГУ тавьж, дун дах фасциолын генийн мэдээлэл илрүүлж, 

халдварын тархалтыг тодорхойлов.   

Үр дүнг IBM SPSS 16 программаар, дамжуулагч дунгийн тархалт илэрсэн 

байршлыг ArcGIS-д тус тус боловсруулав.   

    

5. СУДАЛГААНЫ ҮР ДҮН.  

5.1. Фасциолёзын үүсгэгчийн фенотип, тархалтын судалгааны дүн 

 Fasciola sp үүсгэгчийн хөгжлийн шатууд болох бие гүйцсэн хорхойг нь хивэгч 

малын элэгнээс, мирацид авгалдайг нь дунтай уснаас, церкари авгалдайг нь 

завсрын эзэн дунгаас ялган, өндгийг нь малын баасны сорьцоос тус тус илрүүлж, 

хөгжлийн шат тус бүр дэх үүсгэгчийн бие битцийн хэмжээст өгөгдлийг тодорхойлсон 

ба бие гүйцсэн хорхойны сорьцонд молекул биологийн шинжилгээ хийсэн үр 

дүнгүүд энд хамаарна.           

5.1.1. Малын элэгнээс Fasciola spp хорхой илрүүлсэн гельминтийн задлан 

шинжилгээний дүн  

Хараа голын сав газар буюу Сэлэнгэ аймгийн Мандал сумын 16 ямаа, 19 хонь, 1 

үхэр, нийт 36 толгой хивэгч мал, Баянгол сумын 2 ямаа, Ерөө сумын 1 хонь, 

Сүхбаатар хотын 1 хонины элэгнээс фасциол хорхой илэрсэн дүн болон ялгасан 

үүсгэгчийн 30% (250/807)-д фенотипийн судалгаа хийсэн дүнг Хүснэгт 1-т 

харуулав.    

ГЗШ-ний дүнг үүсгэгч илэрсэн бог малыг өсвөр (1-3 н) ба нас гүйцсэн (4-с дээш) 

гэж насаар бүлэглэн үр дүнг цэгцлэн оруулав.   

 Насны бүлгээр фасциолёзын халдварын эрчимжлийг харьцуулахад өсвөр 

ямаанд “эрчимжил их” буюу 9 толгой өсвөр ямааны элэгнээс нийт 261 ш Fasciola sp 

илэрсний хамгийн цөөн нь 17 ш, хамгийн олон нь 46 ш-ээр илэрсэн дүн байна. Их 

эрчимжилтэй фасциолёзын халдвар илэрсэн өсвөр ямааны 8 нь Мандал сумых, 

харин 1 нь Баянгол сумынх буюу элгэнд нь 21 ш фасциол хорхой шимэгчилсний 

улмаас 2019 оны 11 сард үхсэн ишиг байсан.     

Хүснэгтээр мөн ГЗШ-ээр фасциолёз оношлогдсон нийт малын 52.5% (21/40) нь 

хонь байгаагийн 2 өсвөр (n21 & n39) ба 2 нь нас гүйцсэн (n58 & n31) хониноос бусад 

17-д нь халдварын эрчимжил бага тодорхойлогдсон дүнг багцлан оруулсан болно. 

Ерөө голын савд нутагтай 6 настай хонины элэгнээс 17 ш, харин Сүхбаатар хот буюу 

Сэлэнгэ мөрний савд нутагтай 5 настай хонины элэгнээс 9 ш навч хэлбэртэй хорхой 

үүсгэгч илэрсэн юм.  

2021 оны 12 сард Мандал сумын “Жимс гуу”-д өвөлжиж байсан малчны үхсэн 

бярууны элэгнээс харьцангуй бага хэмжээтэй нийт 120 ш Fasciola sp үүсгэгч илэрч, 

бүтэц зүйн өгөгдлүүдийг тодруулсан үр дүнг доорх хүснэгт ба шимэгчлэлийн улмаас 

эмгэг хувиралд орсон бярууны элгийг Зураг 20.-р харуулав.            

Хүснэгт 1. Хараа, Ерөө голын савын малын фасциолёзын үүсгэгчийн 

фенотипын үзүүлэлт 

 № Эзэн Нас бүлэг  Хорхой (n) Fasciola sp (мм) 

Урт 
 (бага-их) 

Өргөн           
 (бага-их) 

БУ/БӨ 
ХС

1

-Төгс
2

 
(бага-их) 

Вит
3

-Төгс 
(бага-их) 

1   Ямаа 
n=9 

1-3 261 
(17-46) 

23.8  
(12-32) 

7.7 
 (3.8-10) 

3.0 17.4 
 (9.8-25) 

5.5  
(1.8-8) 

2 Ямаа 
n=9 

4-8 85 
(2-11) 

25.8  
(20-32) 

8.6  
(6-10) 

3.0 19.2  
(15-25) 

5.8 
 (5-8) 

3 Хонь 
n=7 

1-3 118 
(6-39) 

25.8  
(21-31) 

8.4    
(7-9.3) 

3.0 20.6 
 (14-24) 

5.8 
 (5-7.5) 

4 Хонь 
n=14 

4-8 223 
(2-58) 

26 
 (23-30) 

8.5  
(8-9.8) 

3.0 21.6 
 (20-25) 

6.3 
 (5-7) 

5 Үхэр 
n=1 

2 120 22.4 
 (12-31) 

7.2  
(3.6-11) 

3.1 21.6 
 (20-25) 

6.3 
 (5-7) 

Бүгд 807 (18-32) 
    

1хэвлийн соруул, 2биеийн төгсгөл, 3Вителлин булчирхай 

Ямаанаас илэрсэн фасциол бие гүйцсэн хорхойны биеийн урт (БУ) 32 мм, 

биеийн өргөн (БӨ) 10 мм, хэвлийн соруул (ХС) ба биеийн төгсгөл (Т) хоорондын зай 

25 мм, Вителлин булчирхай (Вит) ба биеийн төгсгөл (Т) хоорондын зай 8 мм 

хэмжээтэй буюу хорхойны бие бүтцийн 5 үндсэн хэмжээст өгөгдлөөр бог малаас 

илэрсэн хамгийн том хэмжээтэй соруулт хорхой байна. Гэхдээ хонь, ямаанаас 

илэрсэн бүх Fasciola sp-н нийтлэг үзүүлэлт нь БУ/БӨ харьцаа 3/1 байсан нь ишигний 

элэгнээс ялгасан БУ=12 мм, БӨ = 3мм, ХС-Т=9.8мм, Вит-Т=1.8 мм хэмжээтэй 

хамгийн жижиг фасциол хорхойд ч ижил байв.  Дээрх бүтэц зүйн үзүүлэлтүүд нь 

Хараа голын савд тархсан үүсгэгч Fasciola hepatica болохыг тодорхойлов.   

    Зураг 20-д үзүүлсэн бярууны элэгнээс ялгасан фасциол хорхойны 86% 

(103/120) жижиг хэмжээтэй буюу БУ=12-18 мм, БӨ=3.6-5.8 мм хэмжээтэй 

хорхойнууд байсан нь халдварлаж орсон хорхойнууд хараахан бие гүйцээгүй, шинэ 

халдвар болохыг харуулж байна. 

Карминаар будагласан хорхойнд ХС орчинд төмсөгний зай (testes space), 

өндгөвчний түвшин (ovary level) байршин хорхойны мөрийг өргөн болгосон, конусын 

өргөн, ХС ба амны соруул (АС)-н диаметр гэх мэт бие бүтцийн үзүүлэлтүүд 

тодорхой харагдаж байна (Зураг 21).    

Халдвараар тайван бүсэд нийт 16 бог малд ГЗШ хийхэд элэгнээс нь “соруулт 

хорхой” үүсгэгч төдийгүй соруулт хорхойны шимэгчлэлийн гаралтай эмгэгт  

өөрчлөлт илрээгүй болно.  

 Fasciola sp-ийн шимэгчлэлээс элэгний эдэд үүссэн эмгэгт өөрчлөлтийг Зураг 22, 

23, 24, 25-р тус бүр тайлбартай үзүүлэв.  

Зураг 20. Фасциолёз - үхрийн     
           элэгний макро эмгэг хувирал 

Зураг 21. Малын элэгнээс ялгасан 
үсгэгчийн бүтэц зүйн судалгаа               
Шинжилгээ хийсэн нь     
           элэгний макро эмгэг 
хувирал 

 5.1.2. Fasciola sp халдварт өндгийг бааснаас илрүүлж, халдварын 

тархалтыг тодорхойлсон дүн  

 Фасциолёзоор сэжигтэй буюу ГЗШ-ээр Fasciola spp илэрсэн Хараа голын сав 

газраас цуглуулсан хивэгч малын баасны сорьцноос том хэмжээтэй, бор шаргал 

өнгөтэй, нэг туйлдаа хавхлагтай, нимгэн гөлгөр бүрхүүлтэй, үр хөврөл нь дотор 

зайгаа дүүргэсэн, зуувангаас дугуй хэлбэртэй өндөг илэрснийг дээрх 

үзүүлэлтүүдээр нь соруулт хорхойны өндөг болохыг илрүүлэн, бичил харуураар 

хэмжиж 65.04-70.7 мкм өргөн, 80.6-114.8 мкм уртын хэмжээтэй болохыг 

тодорхойлсон үр дүнг Зураг 26-р үзүүллээ.  

Зураг 22.  Орчны элэгний эсүүд 

сөнөрсөн холбогч эд бүхий 

шимэгчлэлийн зам 

Зураг 23. Хонины элэг. Фасциолёзын улмаас 

элэгний эсүүд сөнөрөл,  үхжилд автан, 

эритроцит ба үрэвслийн эсүүд их хэмжээгээр 

ажиглагдан,  элэгний хэвийн эсүүдийг түрсэн 

байдал  

Зураг 24. Fasciola sp шимэгчлэлээс элгэнд 

үүссэн их хэмжээний холбогч эдийн зам, 

үрэвслийн эсүүд зэргэлдээх элэгний 

эсүүдийг даран хатанхайруулсан 

Зураг 25. Холбогч эдийн зам, үрэвслийн 

эсүүд болон үхжсэн эдүүд 

 Фасциолёзоор тайван бүсээс 2018-2021 онд цуглуулсан нийт 400 толгой 

хивэгч малын баасны сорьцонд дээрхтэй ижил буюу ойролцоо бие бүтцийн 

үзүүлэлттэй өндөг илрээгүй болно.   

     

Зураг 26. Хараа голын сав дах малын баасны сорьцонд илэрсэн фасциолын 

өндөг 

Фасциолёзын тархалтын шинжилгээг Сэлэнгэ аймгийн Мандал, Баянгол, 

Сүхбаатар сумд, Төв аймгийн Мандал сум, Улаанбаатар хотын СХД-ийн 21-р 

хорооны нийт 350 толгой хивэгч малын баасанд соруулт хорхойны өндөг 

тунадасжуулж илрүүлэх сонгомол аргаар гүйцэтгэхэд 2019 онд 56% (n=150/84), 

2020 онд 32% (n=100/32) 2021 онд 34% (n=100/34) эерэг дүн үзүүлэв.  

Тархалтын судалгаанд хамрагдсан халдварт өртөмтгий бүлгийн малыг 

насаар нь өсвөр (≥3 нас), ба нас гүйцсэн (4 нас ≤) гэж бүлэглэн үр дүнг тооцсон. 

2019 онд Сэлэнгэ аймгийн Мандал сумаас 150 толгой бог малын баасны сорьц 

цуглуулж шинжилгээ хийсэн бөгөөд n=84 сорьцонд өндөг илэрсэний n=61 нь 0-3 

насны өсвөр хонь, ямааны сорьц байв.  

Харин 2020, 2021 онд тус бүр 100 сорьц цуглуулсны 54 нь Сэлэнгийн Баянгол, 

Сүхбаатар, Ерөө сумд тус бүрээс n=18 сорьц (үхэр-6, хонь-6, ямаа-6)-ыг хамруулан 

шинжилгээ хийсэн болно. 2020 онд Баянгол сумын 5 (n=2 үхэр, n=2 ямаа, n=1 хонь), 

Сүхбаатар хотын 4 (n=3 хонь, n=1 ямаа), бүгд 9 сорьцноос бусад 23 (n=6 үхэр, n=11 

хонь, n=6 ямаа) эерэг сорьц Мандал сумаас тодорхойлогдсон юм. 2020 оны 

халдварын тархалтыг насны бүлгээр үзэхэд нас гүйцсэн 6 эерэг сорьцны 1 хонь 

Сүхбаатар, 2 ямаа ,1 хонь Баянгол, үлдсэн 2 хонь Мандал сумых байна. Харин 26 

өсвөр насны эерэг сорьцноос зөвхөн 5 нь бусад сумдых, 21 нь Мандал сумын 3 

хүртлэх насны хивэгч малых байв.  

2021 онд фасциолын өндөг илэрсэн n=35 сорьцны 24 нь Мандал, 11 Баянгол 

сумын сорьц байсан. Сүхбаатар болон Ерөө сумдаас 2021 онд цуглуулсан нийт 36 

толгой хивэгч малын баасны сорьцонд фасциолын өндөг илрээгүй болно.              

Хүснэгт 2. Баасны шинжилгээний дүн: Фасциолёзын тархалт 
 

                    

  

 

 

 

 

5.2 Fasciola spp авгалдай илрүүлсэн дүн 

Fasciola sp авгалдай: мирацид, метацеркари, церкари илрүүлэх лабораторийн 

шинжилгээгээр Хараа голын 48.8492650N, 106.3729470E цэгт байршил буюу Сэлэнгэ 

аймгийн Мандал сумын төвийн гүүр дороос 2019 ба 2020 оны 8 сар (T≈ 250C & 80C)-

д цуглуулсан Lymnaied spp дунг сорьцоор авсан усанд нь мирацид авгалдай тус тус 

илэрсэн Зураг 27-д гельминтийн иод дусаан үхүүлсэн мирацид авгалдай (n=3)-г 

харуулав. 

2021 оны 9 сарын сүүлчээр орчны хэм өдөртөө T≈80C,  шөнөдөө  T≈ -90C үед 

Зүүнхараа хотын гүүрний 48.8492650N, 106.3729470E цэгт байршлаас цуглуусан 

дунг лабораторид зохиолмол гэрэлтүүлгийн аргаар шарахад халдварт метацеркари 

дунгийн биеэс ялгарсан хөдөлгөөнт сүүл бүхий церкари авгалдай илэрсэн (Зураг 

28).        

                                        

 

5.2. Fasciola sp үүсгэгчийн генотипийн судалгааны дүн  

Он Эзэн амьтан  Насны 
бүлэг 

 (+) Тархалт 
(%)  

Тархалт (%)  
2
0
1
9

 Бог мал 
(n=90) 

Өсвөр 61 67.7 56 

Бог мал 
(n=60) 

Нас 
гүйцсэн 

23 38.3 

2
0
2
0

 Хивэгч мал 
(n=70) 

Өсвөр 26 37.1 32 

Хивэгч мал 
(n=30) 

Нас 
гүйцсэн 

6 20 

2
0
2
1

 Хивэгч мал 
(n=70) 

Өсвөр 24 34.2 35 

Хивэгч мал 
(n=30) 

Нас 
гүйцсэн 

11 36.6 

Зураг 27.  Дунтай уснаас 

илэрсэн мерацид авгалдай                                                     
Зураг 28.  Дунгаас ялгарсан хөдөлгөөнт  

                  сүүл бүхий церкари авгалдай 

Fasciola sp үүсгэгчийн зүйлийг тодорхойлоход ПГУ-аар эзэн амьтны төрөл болон 

оны ялгаатай (2019, 2020, 2021)-аар бэлтгэж, 8 ш-ээр багцалсан бие гүйцсэн 

хорхойны 12 ш ДНХ 60% (n=8/12)-д 1000bp-т бүтээгдэхүүн үүсгэн, Хараа голын савд 

тархсан үүсгэгч Fasciola hepatica болохыг генотипын түвшинд тодорхойлов /Зураг 

29/.   

 

 

            

  

5.3. Завсрын эзэн дунгийн бие бүтцийн ба тархалтын судалгааны дүн 

 Монгол орны цэнгэг уст гол мөрөн, нуураас фасциолёзын үүсгэгчийн завсрын 

эзэн  дунг илрүүлэхээр 2018-2021 онд нийт 8070 км зам туулж, халдварын сэжигтэй 

бүсэд 6 удаагийн давтамжтай, харин тайван бүсэд 1 удаа зорчсон ажлын үр дүнд 

нийт 18 цэгт байршлаас бүгд 600 Lymaied spp дун цуглуулсан байна.  

 Цуглуулсан дунд фенотипийн шинжилгээ хийж, дунгийн хясаа болон нялзгай 

биений бүтэц зүйн өгөгдлүүдийг тодорхойлсон дүнг Хүснэгт 3-аар харууллаа.   

Хүснэгт 3.  Монгол орны цэнгэг уст гол мөрөн, нуураас 

цуглуулсан дунг фенотипын судалгааны дүн 

Lymnaea spp Мушгиа 
тоо (n) 

Хясаа 
урт 
(mm) 

Хясаа 
өргөн 
(mm) 

Шовх 
төгсгөл 
урт (mm) 

Үндсэн 
мушгиа  

Тэмтрүүл 
хэлбэр  

Мушгиа 
чиглэл 

Radix 
bactriana 
(n=547/94.8%)   

3.5 - 4 7.2 - 
22.4 

6.4 – 
19.8 

 2.0 – 3.4 7.0 - 
20.4 

Гурвал- 
жин 

ЦЗдагуу 

Lymnaea 
stagnalis 
(n=30/5.2%)  

  5.2– 
6.5 

6.2 -
18.4 

3.4 – 
11.2 

 3.2 - 7.6 4.0 – 
10.8 

Гурвал- 
жин 

ЦЗдагуу 

  

 Монгол орны гол, нуураас олдсон нялзгай биетэн-дунгууд нь цагаанаас бор 

өнгөтэй, хясааны урт 6,2-22,4 см, өргөн 3,4-19,8 см, шовх төгсгөлийн урт 2-7,6 см, 3 

F1 F2   F3   F4   F5   F6  F7   F8   F9   F10  F11 F12  

ЗУРАГ 29. Фасциолёзын үүсгэгчийн 

ДНХ-г FHF / FHGR хос праймертай 

гүйцэтгэсэн урвалын дүн 

хагасаас 6 хагас тооны мушгиатай, цагийн зүүний дагуу мушгианы чиглэлтэй, 

нялзгай биений хөл тэмтрүүл нь гурвалжин хэлбэртэй, нүдтэй байна.  

 Lymnaied spp дунгийн өнгө, хясааны урт, өргөн, мушгианы чиглэл, тоо, үндсэн 

мушгианы хэмжээ & хэлбэр, тэмтрүүлийн хэмжээ & хэлбэр, толгой & нүд, төгсгөл 

шовх мушгианы хэмжээ & хэлбэрт үндэслэн Radix bacteriana (n=547/94,8%) ба 

Lymnaea stagnalis (n=30/5,2%) болохыг фенотипийн хувь тодорхойлов (Зураг 30).  

 

 

 

 

 

 Lymnaied spp дунгийн сорьц (n=600) Хараа гол (n=6), Ерөө гол (n=3), Сэлэнгэ 

мөрөн (n=3), Өгий нуур (n=3), Хар нуур (n=3)-ын нийт 18 цэгт байршлаас цуглуулав 

(Хүснэгт 4).  

Хүснэгт 4. Цэнгэг усны дунгийн сорьц цуглуулсан дүн 

№ Байршлын нэр Код Өргөрөг 
(N) 

Уртраг (E) Дун 
(n) 

1 Сэлэнгэ, Баянгол сум Kh1 48.88666 106.109811 60 

2 3 салаа Kh2 48.84927 106.372947 120 

3 Сэлэнгэ, Мандал сум Kh3 48.84368 106.46769 120 

4 ТЗам 264 өртөө Kh4 48.858207  106.522173 62 

5 Төв, Мандал сум Kh5 48.30056 106.747863 20 

6 УБ, СХД 21, Жаргалант 
тосгон 

Kh6 48.18524 106.715687 20 

7 Ерөө намаг Er1 49.72569 106.660466 32 

8 Сэлэнгэ Ерөө төв Er2 49.78161 106.613294 18 

9 Ерөө урд Er3 49.71766 106.666805 18 

10 Булган, ХутагӨндөр Se1 49.42933 103.598674 9 

11 Сэлэнгэ, Сүхбаатар  Se2 50.26335 106.131433 11 

12 Хөвсгөл, Их-Уул сум Se3 49.37265 101.568636 15 

13 Өгий нуур  Ul1 47.75058 102.784688 15 

14 Өгий хойд UL2 47.77486 102.771529 19 

15 Өгий баруун UL3 47.78924 102.7990226 11 

16 Хо, Дөргөн KL1 48.18179  92.582463 22 

17 ЧоноХарайх KL2 48.10242 93.2541.82 12 

18 ХарН, баруун KL3 48.21009 93.397939 16 

     600 

 

Lymnaea stagnalis Radix bactriana  

Зураг 30. R. bacteriana ба L.stagnalis тодорхойлсон нь 

Lymnaied spp дунгийн сорьц (n=600) цуглуулсан Монгол орны цэнгэг уст 18 цэгт 

байршлууд болох Хараа гол (n=6), Ерөө гол (n=3), Сэлэнгэ мөрөн (n=3), Өгий нуур 

(n=3), Хар нуур (n=3)-ын нийт 18 цэгт байршлыг ArcGIS-д боловсруулсан дүнг Зураг 

31-т үзүүлэв.  

 Зураг 31: Фасциолёзын дамжуулагч дунгийн тархалт      

 
  

5.4. Завсрын эзэн Lymnaied spp дунд халдвар тодорхойлсон дүн  

Цуглуулсан Lymnaied spp дунд фасциолын халдварын тархалтыг молекул 

эпидемиологийн аргаар тодорхойлоход Хараа голын 4 цэгт байршилд хавар 50% 

(n=2/4), зун 75% (n=3/4), намар 100% (n=4/4) эерэг дүн үзүүлсэн ба Ерөө голын 1 

цэгт, Сэлэнгэ мөрний Сүхбаатар сумын 1 цэгт, Ховд аймгийн Дөргөн сум дах Хар 

нуурын 2 цэгт байршил дах дунгийн ДНХ 615вр орчимд эерэг дүн үзүүлсэн. Өгий 

нуурын 3 цэгт, Ерөө голын 1 цэгт, Сэлэнгэ мөрний Булган аймгийн Хутаг-Өндөр сум 

дах 2 цэгт, Хар нуурын 2 цэгт буюу нийт 7 цэгт байршлаас цуглуулсан Lymnaied spp 

ПГУ-аар сөрөг байлаа /Зураг 32/. 

Зураг 32:  Цэнгэг усны Lymnaied spp дунд фасциол илрүүлэх ПГУ-ын дүн     

 

Lymnaied spp дунд халдварыг тархалтыг тодорхойлоход 16S Cox1 хос суурьт 

праймер ашигласан болно.   

 

 

 

 

 

 

 

 

 

 

 

 

 

 

 

 K1a K2a K3a  K4a K1b K2b  K3b K4b K1c  K2c K3c K4c          HL1 HL2 HL3 E1   E2   E3   S1  S2   S3    U1  U2  U3  

U3 

6. ҮР ДҮНГИЙН ХЭЛЦЭМЖ 

Фасциолёзын халдварын үүсгэгч, түүгээр халдварлах мэдрэмтгий эзэн амьтан 

ба хүн, үүсгэгчийн завсрын эзэн - цэнгэг усны дун болон энэхүү халдварын тойргийг 

хангах  экосистем бүрдсэн нөхцөлд л халдвар голомтлон тархдаг /Santiago M-Coma 

et al., 1999/ https://www.cdc.gov/parasites/fasciola/biology.html. Манай орны цэнгэг уст 

гол, мөрөн, нууртай бүс нутагт дун тархалттай нөхцөлд фасциолёзтой мал гаднаас 

орж ирвэл халдвар хүрээгээ тэлж, голомтлон тархах нөхцөл бүрдээд байна.  

Монгол орны хамгийн их гол, мөрний сүлжээтэй, үржил шимтэй хөрс бүхий 

тариалангийн гол бүс нутаг Хараа голын сав газарт фасциолёзын халдвар хивэгч 

малд өвчлөл, үхэл хорогдол нөхцөлдүүлэн шинээр тархаад байна.  

Хараа голын сав нутаг “үржил шимтэй, тарилангийн гол бүс” утгаараа халдварт 

мэдрэмтгий эзэн амьтан мөн хүн амын нягтшил өндөр байгаа нь тэнд аливаа 

халдвар тархах таатай хүчин зүйл болно.  

Фасциолёзын халдвар Монгол оронд өмнө нь тархаагүй байсныг Хараа голын 

сав газрын хивэгч малаас илэрч буй фасциолёзын үүсгэгч соруулт хорхой нь 

хэмжээгээр том буюу 3,2 см хүртэл урттай, 1,1 см хүртэл өргөнтэй, навч маягийн 

өвөрмөц хэлбэртэй, нутгийн малд эмгэгшил ихтэй нь элгэнд үүссэн макро түвшний 

эмгэг өөрчөлт нь тодорхой харагдаж, үүнийг нь зөвхөн малын эмч, судлаачдаар 

хязгаарлалгүй малаа хэрэгцээлж байгаа малчид ч ажиглаж мэдэх боломжтой, 

нутгийн малчид, эмч мэрэгжилтнүүд ч бидний тооцож байсанчлан, өмнө нь “энэ 

төрлийн хорхой, ийм түвшний эмгэгт өөрчлөлт малын элэгнээс анзаарагдаж 

байгаагүй” гэсэн түгээмэл мэдээллээс дүгнэх боломжтой байлаа.  

Хараа голын сав нутгийн хивэгч малаас илэрч буй фасциолёз нь эмнэлзүйн 

шинж тэмдэг тодорхой үзүүлж байсныг бидний амжилттай ашигласан “Эрсдэлд 

суурилсан тандалтын арга”-аас харагдаж байна.   

Фасциолёзын тархалтыг тандах судалгаагаар сэжигтэй бүсийн эрсдэлт бүлгийн 

малын баасны сорьцонд том хэмжээтэй буюу 65.04-70.7 мкм өргөн, 80.6-114.8 мкм 

урттай, бор шаргал өнгөтэй, нэг туйлдаа хавхлагтай, үр хөврөл нь доторх зайгаа 

дүүргэсэн, зуувангаас дугуй хэлбэртэй соруулт хорхойны өвөрмөц өндгийг Монгол 

оронд анхлан илрүүллээ. Өндөгний бүтэцзүйн дээрх үзүүлэлтүүд нь Fasciola 

төрлийн соруулт хорхойны өндөг мөн болохыг бүрэн илэрхийлнэ. Фасциолын 

өндөгний өнгө, хэлбэр, бүрхүүл болон доторх бүтэц тодорхой байх ч эзэн амьтны 

төрлөөр, мөн байгаль газарзүйн нөхцлөөсөө шалтгаалж өндөгний хэмжээст 

өгөгдлүүд яг хоорондоо ижил байх боломжгүйг судлаачид дурьдсан байдаг / Valero, 

https://www.cdc.gov/parasites/fasciola/biology.html

M.A et al., 2005/. Хараа голын савын хивэгч малаас илрүүлсэн фасциолын өндөгний 

хэмжээ харьцангуй бага буюу хамгийн бага нь 65.04х80,06 мкм байсан, зарим өндөг 

дугуй хэлбэртэй байсан зэрэг өвөрмөц үзүүлэлтүүд нь нутгийн малын халдвар 

эсэргүүцэх түвшин, Монгол орны эрс тэс уур амьсгалын нөхцөлтэй холбоотой байх 

магадлалтай.  

Тарга хүчээ алдсан, цус багадалтай, дотоод шимэглэлийн халдвартай бага 

насны мал халдварт 67,7% хүртэл өртсөнийг баасанд нь соруулт хорхойны өндөг 

тунадасжуулж илрүүлсэн шинжилгээний дүн харуулсан. Энэхүү халдвар өсвөр 

малын эрүүл мэнд, өсөлт хөгжилтөнд асар их хор уршиг учруулж буйг  эмгэг 

анатомийн задлан шинжилгээ, эмгэгт эдийн өөрчлөлтөөс тодорхой харагдав.    

Шинжилгээгээр эрсдэлт бүлгийн малд халдварын тархалт 2019, 2020, 2021 

онуудад 34-56%-иар тооцогдсон нь тухайн бүс нутагт фасциолёз голомтлон тархаж, 

оронгишмол түвшинд хүрэх боломжтойг харуулна.   

Манай орны цэнгэг уст гол, мөрөн, нууранд фасциол үүсгэгчийн завсрын эзэн  

дун илрүүлэх, дунгийн фенотипийг судлах, дунгийн ДНХ-ээс фасциолын халдвар 

илрүүлсэн ажил нь Монгол орны зооноз өвчин судлалд шинэ ажил болно. Бидний 

тодорхойлсон Radix bacteriana дун нь Хараа гол, Ерөө гол, Сэлэнгэ мөрөн, бүр Их 

нууруудын хотгорт ч түгээмэл тархалттай дун байна. Maxim V. Vinarski нарын 2017 

онд нийтлүүлсэн Монгол орны цэнгэг усны дунгийн ангилал зүйн бүтээлд 

дурьдсанчлан дунгийн бүтэцзүйн хэмжээст өгөгдлүүдийг түлхүү ашиглаж бид 

фасциолёзын завсрын эзэн дунг зүйлчлэн тодорхойлсон болно. R. bacteriana дун 

фасциол хорхойн завсрын эзэн болдог, Ази, Европын зарим нутаг, мөн Америк тивд 

ч өргөн тархалттай дун болохыг судалгааны дүнгүүд харуулж байна    

https://worldwidescience.org/topicpages/i/intermediate+fasciola+form.html 

Өгий нуураас илрүүлсэн Lymnaea stagnalis зүйлийн дун Америк, Европ тивд  R. 

bacteriana дунгаас илүү тархалттай, мөн фасциолёзын үүсгэгчийн завсрын эзэн 

болдог гол төлөөлөгч дун юм /Santiago Mas-Coma, et al., 2009/. 

Соруулт хорхойны завсрын эзэн байх боломжтой цэнгэг усны нялзгай биетэн дун 

илрүүлэх бидний судалгаа зарим тохиолдолд амжилтгүй болж байсан. Тухайлбал, 

Туул, Орхон, Хэрлэн голууд, Хөвсгөл, Буйр, Ганга нууруудад дун илрүүлэхээр 

очиход үертэй үе таарч, хөрсний өнгөтэй болсон, усны түвшин нь дээшилсэн үед 

дун илрүүлэх боломжгүй байлаа. Иймээс мал эмнэлэг, хүн эмнэлгийн холбогдол 

бүхий дунгийн тархалтын 18 цэгт байршлыг оруулж боловсруулсан бидний зураг нь 

Монгол орны хэмжээнд дунгийн тархалтыг бүрэн илэрхийлэхгүй болно.  

https://worldwidescience.org/topicpages/i/intermediate+fasciola+form.html

Харин Хараа голын эрэгт хүн ам нягт суурьшсан хэсэгт зүй ёсоор хамаарах 

Сэлэнгэ аймгийн Мандал сумын төвийн “Хараа голын гүүр доорх: 48.8492650N, 

106.3729470E” цэгт байршлаас цуглуулсан дунгаас лабораторийн нөхцөлд церкари 

авгалдай ялган илрүүлсэн үр дүн нь энэхүү зоонозын халдвар нийтийн эрүүл 

мэндэд ч аюул учруулах боломжтойг харуулж байна. Дунгийн сорьцыг бэлтгэсэн 

жилийн улирлын байдал буюу 10 сар хүртэл Монгол оронд цэнгэг усны дун 

фасциолёзын халдварыг дамжуулах чадвараа хадгалсаар байдгийг харуулах 

үзүүлэлт болно.   

Монгол орны дулааны улиралд Хараа, Ерөө зэрэг дун тархсан гол усны сав 

газарт малын болон хүн амын эрүүл мэндэд ноцтой хохирол учруулдаг “Фасциолёз” 

халдвар тархах өндөр эрсдэл үүсээд байгааг судалгааны үр дүн харуулж байна.       

  

7. ДҮГНЭЛТ 

7.1. Монгол орны Хараа, Ерөө голын сав, Сэлэнгэ мөрний тодорхой сав 

нутгаар Fasciola sp соруулт хорхой хивэгч малд ‘фасциолёз’ халдвар 

үүсгэн голомтлон тархаад байна.  

7.2. Фасциолёзын үүсгэгчийн завсрын эзэн болох Radix bacteriana, Lymnaea 

stagnalis дун бүхий Хараа, Ерөө голууд, Сэлэнгэ мөрөн, Ховд аймаг дах 

нууруудын сав газарт “фасциолёз”-той малын шилжилт хөдөлгөөнөөр уг 

халдвар голомтлон тархах боломжтой.  

7.3. Дэлхийд тархалт, халдварлалтаараа өндөр эрсдэл учруулдаг зооноз-

фасциолёзын эрсдэлээс нийтийн эрүүл мэнд, мал аж ахуйн үйлдвэрлэлд 

учирах эдийн засгийн хохирол, “дун”-тай цэнгэг усны сав газрын орчны 

аюулгүй байдлыг хамгаалахад салбар хоорондын хамтын ажиллагаа 

шаардлагатай.  

10.  ТАЛАРХАЛ  

 Төсөлт ажлыг хамтран гүйцэтгэсэн, тусалж дэмжсэн Мал эмнэлгийн 

хүрээлэнгийн хамт олон, тусгайлан, паразит судлаач хамт олондоо талархал 

илэрхийлье.  

 Орон нутагт хамтран ажилласан Сэлэнгэ аймгийн МЭГ-ын хамт олон, Мандал 

сумын ахмад малын эмч Ч.Эрдэнэсэд болон тус сумын малчид А.Хүрэлбаатар, 

А.Ганбаатар нар, тэдний гэр бүлийхэн, Макс Агро фермийн хамт олон, Төв, Ховд, 

Дархан-Уул аймгийн малын эмч, мэргэжилтнүүд, малчид, фермерүүдэд гүн 

талархлаа илэрхийлж байна.   

 Энэхүү судалгааг Монголын ШУТСангийн сангаас санхүүжүүлсэн “Фасциолёзын 

тандалт судалгаа” /ШуСС2018-14/ (2018-2021) ССТөслийн хүрээнд гүйцэтгэв. 

12. АЖЛЫН ҮР ДҮНГ НИЙТИЙН ХҮРТЭЭЛ БОЛГОСОН БАЙДАЛ. 

12.1. Монгол оронд элэгний хурц ба архаг үрэвсэл үүсгэдэг элэгний шимэгч 

хорхой (Fsaciol sp)-г илрүүлсэн нь. ЭШ-ний өгүүлэл. АШУҮИС-ийн “Оюутны 

эрдмийн чуулган-2018” бүтээлийн эмхэтгэл, 205-207-р хуудас.  

12.2. Result of phenotypic investigation of adult Fasciola sp, from Mongolian sheep 

and goat.  Ханын илтгэл, "JICA төгсөгчдийн эрдэм шинжилгээний хурал, 2019 

оны 6 сарын 19-21, Тэрэлж, Улаанбаатар хот, Монгол. 

Хураангуй, “Proceedings of JICA Alumni scientific meeting-2019, p26.  

12.3. “Fasciolosis is presented in Mongolia. Аман илтгэл – “Нэг эрүүл мэнд” ОУЭШ-

ний VI бага хурал, 2019 оны 9 сарын 18-19, Улаанбаатар хот, Монгол.  

Хураангуй, “Нэг эрүүл мэнд ОУЭШ-ний VI симпозиум, Илтгэлийн хураангуй, 

44-45-р хуудас, Abstract, Abstract book - One health 6th International Scientific 

Symposium. p50-51. 

12.4.  Impact of environmental factors on Fasciolosis spreading in Mongolia 

(Фасциолёз тархах орчны эрсдэлт хүчин зүйлс). Аман илтгэл. МЭХ-ийн 60 

жилийн ойд зориулсан ОУЭШБХурал. Хураангуй-Монголын мал эмнэлгийн 

шинжлэх ухаан, технологийн сэтгүүл, цуврал 05/№1/2021, 28-р хуудас. 

 






















































